
GOUVÈNÈ HOCHUL ANONSE ACHÈVMAN DE TYÈ YON ETAP ENPÒTAN POU LIY 
TRANSMISYON ENÈJI PWÒP "SMART PATH" LA NAN NORTH COUNTRY   

   
Etap enpòtan an make siksè konstriksyon konplè transmisyon New York la ki 

totalize apeprè 1609 kilomèt pwojè transmisyon enèji pwòp  
  

Liy transmisyon ki pi solid avèk anprent ki pi piti pote plis rezistans ak fyabilite 
nan sistèm elektrik Eta a  

  
Travay ki asosye ak nouvo pwojè enèji renouvlab yo ap ede ranfòse ekonomi New 

York la 
   

Gade montaj foto ak videyo pwojè fyabilite Smart Path Moses-Adirondack NYPA a  
  

  
Gouvènè Kathy Hochul te anonse jodi ke pwojè transmisyon Smart Path Otorite Enèji 
New York (New York Power Authority, NYPA) la nan North Country gen de tyè ki fini. 
Pwojè Smart Path la se yon amelyorasyon 126 kilomèt liy transmisyon ki etann li soti 
Massena nan Konte St. Lawrence rive Croghan nan Konte Lewis, li se youn nan pwojè 
transmisyon prensipal Eta New York ki fèt pou ranfòse liy transmisyon yo kont evènman 
meteyowolojik epi pèmèt transmisyon fyab enèji pwòp ki soti nan nò New York rive nan 
rezo elektrik eta a. Pwojè a pral ede fè avanse objektif enèji pwòp New York yo, jan sa 
endike nan Lwa sou Lidèchip Klima ak Pwoteksyon Kominotè (Climate Leadership and 
Community Protection Act, CLCPA) New York la. Konstriksyon sou amelyorasyon 
Smart Path la te kòmanse nan kòmansman ane 2020 epi li sou wout pou li fini ane k ap 
vini an.  
  
"Nan ranfòse poto mitan sistèm enèji nou an, New York ap ede asire yon avni avèk 
enèji pwòp pou pitit ak pitit pitit nou yo", Gouvènè Hochul te deklare."Smart Path se 
yon pwojè lidè nan konstriksyon konplè sistèm transmisyon nou an nan eta a ki pral 
founi enèji pwòp pou Nouyòkè yo nan eta a, fè avanse objektif sou klima nou yo epi 
dinamize ekonomi nou an nan kreye travay ekolojik".  

  

"Pwojè transmisyon Smart Path NYPA a nan North Country a pral bay plis enèji pwòp 
pou rezo elektrik eta a, sa ki pral fè avanse objektif enèji pwòp ki pi enpòtan nan peyi 
a," Gouvènè Adjwen Antonio Delgado te deklare. "Enèji pwòp se chemen entèlijan 

pou alimante avni New York epi pwojè tankou sa a pral ede nou ofri yon avni ki pi pwòp 
pou timoun nou yo".  
 
Anplis Pwojè Smart Path la, anba lidèchip Gouvènè Hochul, rekonstriksyon plizyè lòt 
gwo pwojè transmisyon ap pwogrese atravè Eta New York ki gen ladan pwojè Central 
East Energy Connect NYPA ak LS Power New York la kote pwojè sa enplike 
rekonstriksyon ak ekspansyon plis pase 160,934 kilomèt liy transmisyon ki istorikman 
konjesyone anpil nan koridò Utica/Albany; New York Energy Solution New York 
Transco a ki enplike nan rekonstriksyon apeprè 87 kilomèt liy transmisyon nan Hudson 
Valley ak Pwojè Liy Empire State NextEra Energy Transmission New York la ki fèk fini 
apeprè 32 kilomèt liy transmisyon nan Lwès New York.  
  
Plizyè lòt pwojè rekonstriksyon liy transmisyon Eta New York, ansanm ak nouvo pwojè 
transmisyon yo, nan wout konstriksyon epi nan plizyè faz pou pwosesis otorizasyon. Sa 
gen ladan de nouvo gwo pwojè liy transmisyon ke Gouvènè Hochul te seleksyone ane 
pase pou ede transpòte enèji pwòp nan Vil New York: Clean Path New York, yon pwojè 
ki devlope atravè yon kolaborasyon ant NYPA ak Forward Power (yon antrepriz 
konjwen Invenergy ak EnergyRe) ak Pwojè Transmisyon Champlain Hudson Power 
Express (CHPE) ke Transmission Developers, Inc. devlope  
  
NYPA ak National Grid ap kolabore sou yon lòt pwojè transmisyon North Country yo 
konnen kòm Smart Path Connect ki pral etann nan Lès-Lwès soti Clinton rive Massena 
ak Nò-Sid soti Croghan rive Marcy. Lè yo fini, de segman Smart Path Connect yo pral 
rejwenn pwojè Smart Path la, pou kreye yon liy transmisyon kontinyèl ak amelyore soti 
Clinton rive Marcy. Pwojè Smart Path Connect la kounye a anba revizyon 
anviwònmantal nan Komisyon Sèvis Piblik (Public Service Commission, PSC) New York 
la. Ansanm, pwojè transmisyon sa yo totalize prèske 1,609 kilomèt liy transmisyon Eta 
New York ki nouvo ak modènize ki pral ede fè avanse objektif New York pou jwenn 70% 
elektrisite eta a nan sous renouvlab yo rive 2030 epi reyalize yon rezo enèji ki zewo-
emisyon rive 2040.   
  
Admnistratè NYPA, Eugene L. Nicandri, te deklare, "Pwojè Smart Path la se yon 
premye egzanp travay enpòtan k ap fèt nan North Country ki pral ranfòse sistèm 
transmisyon nou an pou benefis tout Nouyòkè yo. Mwen felisite tout travayè yo ki te 
kenbe pwojè sa a sou wout li pandan defi pandemi an, epi mwen trè fyè de lidèchip 
NYPA pou devlopman liy sa a ak jesyon kontinyèl li sou yon tyè nan sistèm transmisyon 
eta a".  
  
Prezidan ak Direktè Egzekitif Jeneral Pwovizwa NYPA a, Justin E. Driscoll, te 
deklare, “Mwen fyè de travay Otorite Enèji a te antreprann pou ede ranfòse rezo enèji 
New York la ki gen ladan travay pyonye nou sou pwojè Smart Path la. Malgre defi 
pandemi ak pwoblèm chèn apwovizyònman yo te kreye, travay sou liy Smart Path 
NYPA a te rete sou wout li epi kounye a gen de tyè fini. Lyen transmisyon nò-sid ki 
enpòtan anpil sa a fè sistèm transmisyon nou an vin pi fyab ak efikas epi mwen espere 
pwojè a ap fini ane pwochèn".  

Karakteristik Smart Path  
  
Premye faz pwojè Smart Path la enplike rebati apeprè 125 km sou total atè transmisyon 
138 km la ke gouvènman federal la te konstwi orijinèlman an 1942. Dezyèm faz nan 
pwojè Smart Path la pral fini nan kad pwojè Smart Path Connect la ki pral amelyore yon 
lòt nèf kilomèt liy transmisyon 230kV rive nan vòltaj 345kV. Liy Smart Path la se te 
premye resous Power Authority te akeri an 1950. Soti nan nò rive nan sid atravè konte 
St. Lawrence ak Lewis nan North Country, liy ki fèk rebati yo pral konekte enèji 
ekonomik, pwòp ak renouvlab nan sistèm elektrik la nan tout eta a, ki gen ladan idwo-
elektrik nan pri ki ba ki soti nan Pwojè Enèji St. Lawrence-Franklin D. Roosevelt NYPA 
ansanm ak enèji ki soti nan sous enèji renouvlab ki fèk konstwi tankou ewolyèn ak solè.  
  
Konstriksyon an enplike ranplasman poto bwa ki gen ankadreman H orijinal yo, kèk nan 
yo gen plis pase 80 ane fin vye granmoun pa mono-poto an asye senp nan aksè ki deja 
egziste a. Pwojè a te kreye plizyè santèn travay pandan konstriksyon an.  
  
Liy yo rebati yo pral kapab transmèt jiska 345 kilovòlt (kV). Yo pral opere akoutèm nan 
nivo 230 kV jiskaske pwojè Smart Path Connect la fini. Kapasite pou ogmante vòltaj lè 
demann lan mande plis la se yon fason rantab pou nou ajoute plis enèji renouvlab, 
espesyalman nan enèji renouvlab ki pwodwi anndan eta a, nenpòt kote sou liy 
transmisyon an, pandan New York ap kontiinye fè vanse objektif enèji pwòp li yo.  
  
Prezidan Enèji Sena Eta New York la, Kevin Parker, te deklare, "Pwojè Transmisyon 
Smart Path la konplete plizyè lòt gwo inisyativ transmisyon NYPA nan New York. 
Ranplase ansyen enfrastrikti ak ranfòse pati sa nan sistèm transmisyon an nan North 
Country pral mete nou yon pa pi pre pou nou atenn objektif klimatik enpòtan eta a".  
  
Prezidan Enèji Asanble Eta New York la, Michael J. Cusick, te deklare, "Pandan ke 
nou konsantre anpil nan atansyon nou sou pwodui enèji renouvlab ak bati pwojè 
pwodikyon renouvlab atravè eta a, li enpòtan pou nou sonje wòl enpòtan ke 
transmisyon jwe nan atenn objektif enèji eta nou an. San transmisyon sifizan, 
pwodiksyon enèji renouvlab pa ka atenn tout potansyèl li. Anons jodi a demontre 
pwogrè nou k ap kontinye sou pwojè transmisyon yo sou gwo anplè ki pral asire nou 
gen ase kapasite transmisyon pou atenn objektif nou yo lè nou bay enèji pwòp ak 
renouvlab atravè eta nou an".  
  
Plan Klimatik Nasyonal Eta New York la  
  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 
anba pandemi COVID-19 la. Enskri nan lwa atravè Lwa sou Lidèchip Klimatik ak 
Pwoteksyon Kominotè a, New York sou yon chemen pou reyalize objektif mandate li a 
nan yon sektè elektrisite zewo emisyon rive 2040, ki gen ladan 70 pousan jenerasyon 
enèji renouvlab rive 2030, ak pou atenn netralite kabòn nan tout ekonomi an. Li chita 
sou envestisman san presedan New York pou devlope enèji pwòp yo, ki enkli plis pase 

35 milya dola nan 120 pwojè enèji renouvlab ak transmisyon ki fèt sou gran echèl nan 
eta a, 6.8 milya dola pou redui emisyon batiman yo, 1.8 milya pou devlope enèji solè, 
plis pase 1 milya dola pou inisyativ transpò pwòp ak plis pase 1.6 milya dola nan 
angajman NY Green Bank yo. Mete ansanm, envestisman sa yo pèmèt kenbe prèske 
158,000 travay nan sektè enèji pwòp la nan New York an 2020, yon kwasans 2,100 
pousan nan sektè enèji solè a ki distribiye depi 2011 ak yon angajman pou devlope 
9,000 megawat enèji ewolyèn sou lanmè a disi 2035. Selon Lwa sou Klima a, New York 
pral apiye sou pwogrè sa a epi diminye emisyon gaz efè sè yo pou 85 pousan pa rapò 
ak nivo 1990 yo lè nou rive nan 2050 pandan y ap asire ke omwen 35 pousan avèk yon 
objektif 40 pousan nan avantaj ki genyen nan envestisman nan enèji pwòp pou 
benefisye kominote defavorize yo epi fè pwogrè avanse nan direksyon sib efikasite 
enèji eta a pou lane 2025 la pou diminye konsomasyon enèji sou sit la pou 185 mil 
milya BTU (inite tèmik britanik) nan ekonomi enèji itilizasyon final.  
  
Enfòmasyon sou NYPA  
NYPA, ki se pi gwo òganizasyon elektrik piblik eta a ki nan nasyon an, ap jere 16 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 80 pousan elektrisite NYPA pwodwi se enèji idwolik renouvlab ki pwòp. NYPA 
posede ak opere anviwon yon tyè nan liy kouran wo vòltaj nan New York. Liy sa yo 
transmèt kouran soti nan twa gwo etablisman pwodiksyon idwoelektrik NYPA yo ak 
etablisman pwodiksyon enèji van endepandan yo, pandan li konekte prèske 7,000 
megawat enèji renouvlab nan rezo elektrik Eta New York la. Sa genyen ladann 
koneksyon plis pase 6,300 megawat enèji idwoelektrik ak anviwon 700 megawat, oswa 
plis pase yon tyè, rezo pwodiksyon enèji van ke Eta New York pwodui a. NYPA pa itilize 
lajan taks eta oswa kredi eta. Li finanse operasyon li yo apati obligasyon yo vann ak 
revni li resevwa an gran pati atravè elektrisite yo vann. Pou w jwenn plis enfòmasyon 
vizite www.nypa.gov ak swiv nou 
sou Twitter, Facebook, Instagram, Tumblr ak LinkedIn.  

